
NOTA 

Suġġett: ‒ Riżultat tal-vot  

‒ Regolament tal-Parlament Ewropew u tal-Kunsill li jistabbilixxi Sistema 
Ewropea ta' Informazzjoni u ta' Awtorizzazzjoni għall-Ivvjaġġar (ETIAS) 
u li jemenda r-Regolamenti (UE) Nru 1077/2011, (UE) Nru 515/2014, 
(UE) 2016/399, (UE) 2016/1624 u (UE) 2017/2226  

‒ Adozzjoni tal-att leġislattiv (AL + D) 

‒ Eżitu tal-proċedura bil-miktub kompluta fil-5 ta' Settembru 2018 
  

L-eżitu tal-vot dwar l-att leġislattiv imsemmi hawn fuq huwa mehmuż ma' din in-nota. 

Dikjarazzjoni konġunta mill-Parlament Ewropew u l-Kunsill 

L-ispejjeż għat-tħaddim u l-manutenzjoni tas-Sistema ta' Informazzjoni tal-ETIAS, tal-Unità 

Ċentrali tal-ETIAS u tal-Unitajiet Nazzjonali tal-ETIAS, ser jiġu koperti kollha kemm huma mid-

dħul iġġenerat mit-tariffi. Għaldaqstant it-tariffa għandha tiġi adattata kif meħtieġ, b'kont meħud 

tal-ispejjeż. Dan jinkludi kemm l-ispejjeż imġarrba mill-Istati Membri tal-UE kif ukoll dawk 

imġarrba mill-Pajjiżi Assoċjati ma' Schengen f'dan ir-rigward, skont id-dispożizzjonijiet tar-

Regolament tal-ETIAS. L-ispejjeż imġarrba b'rabta mal-iżvilupp tas-Sistema ta' Informazzjoni tal-

ETIAS, l-integrazzjoni tal-infrastruttura tal-fruntieri nazzjonali eżistenti u l-konnessjoni mal-

Interfaċċa Nazzjonali Uniformi kif ukoll l-ospitar tal-Interfaċċa Nazzjonali Uniformi u l-

istabbiliment tal-Unità Ċentrali tal-ETIAS u tal-Unitajiet Nazzjonali tal-ETIAS, inkluż dawk 

imġarrba minn Stati Membri tal-UE kif ukoll minn Pajjiżi Assoċjati ma' Schengen, ser jitħallsu 

mill-Fond għas-Sigurtà Interna (Fruntieri u Viża) u s-suċċessur(i) tiegħu rispettivament. 

Għalhekk, dawn l-ispejjeż m'għandhomx jiġu kkunsidrati għall-kalkolu tal-kontribuzzjoni tal-

Pajjiżi Assoċjati ma' Schengen għall-ETIAS skont il-Ftehim ta' Assoċjazzjoni rispettiv u l-

arranġamenti speċifiċi rilevanti għall-parteċipazzjoni tal-Pajjiżi Assoċjati ma' Schengen fl-

aġenziji. Dan għandu jiġi kkunsidrat b'mod partikolari fil-kuntest tan-negozjati dwar is-

suċċessur(i) tal-Fond għas-Sigurtà Interna (Fruntieri u Viża) u l-arranġamenti speċifiċi għall-

parteċipazzjoni tal-Pajjiżi Assoċjati ma' Schengen. 

Il-Parlament Ewropew u l-Kunsill jistiednu lill-Kummissjoni tippreżenta proposta dwar l-

arranġamenti speċifiċi previsti fl-Artikolu 95 ta' dan ir-Regolament mingħajr dewmien wara l-

adozzjoni tiegħu. 

Dikjarazzjoni mill-Belġju, il-Ġermanja, id-Danimarka u l-Iżvezja dwar l-Artikolu 86 tar-

Regolament li jistabbilixxi Sistema Ewropea ta' Informazzjoni u ta' Awtorizzazzjoni għall-Ivvjaġġar 

(ETIAS) 

L-Artikolu 86 tar-Regolament tal-ETIAS jaqra: 

"Id-dħul iġġenerat mill-ETIAS għandi jikkostitwixxu dħul assenjat intern f'konformità mal-

Artikolu 21(4) tar-Regolament (UE, EURATOM) Nru 966/2012. Dan għandu jiġi assenjat biex 

ikopri l-ispejjeż tat-tħaddim u l-manutenzjoni tal-ETIAS. Kwalunkwe dħul li jibqa' wara li dawn l-

ispejjeż jiġu koperti għandu jiġi assenjat lill-baġit tal-Unjoni." 

Filwaqt li jirrikonoxxu l-possibbiltà li d-dħul jiġi speċifikat bħala dħul assenjat intern fil-baġit tal-

UE, f'konformità mal-Artikolu 21(4) tar-regolament finanzjarju, il-Belġju, il-Ġermanja, id-

Danimarka u l-Iżvezja jixtiequ jenfasizzaw in-natura speċjali tal-ftehim li jiddefinixxi tariffi 

ġġenerati mill-ETIAS bħala dħul assenjat intern fil-baġit tal-UE, meta jiġi kkunsidrat ukoll li dawn 

it-tariffi setgħu jagħmlu parti mid-dħul għall-Istati Membri. 

Fil-fatt, il-Belġju, il-Ġermanja, id-Danimarka u l-Iżvezja jixtiequ jikkjarifikaw li l-ftehim attwali 

għandu jitqies bħala soluzzjoni pragmatika biex l-ispejjeż tat-tħaddim u l-manutenzjoni għall-

ETIAS jiġu ffinanzjati mit-tariffi ġġenerati. Fl-istess ħin, il-Belġju, il-Ġermanja, id-Danimarka u l-

Iżvezja jqisu li d-dħul li jibqa' wara li jiġu koperti dawn l-ispejjeż jiġi assenjat lill-baġit tal-UE 

unikament fis-sens li jżid id-dħul ġenerali tal-baġit tal-UE u li l-ftehim ma jipprevedi ebda 

possibbiltà li d-dħul li jifdal jintuża għal infiq ieħor fil-baġit tal-UE. Il-Belġju, il-Ġermanja, id-

Danimarka u l-Iżvezja jitolbu lill-Kummissjoni biex tieħu kont ta' dan fi proposti baġitarji futuri. 

Fl-aħħar nett, il-Belġju, il-Ġermanja, id-Danimarka u l-Iżvezja jenfasizzaw li l-ftehim dwar l-

Artikolu 86 tal-ETIAS huwa strettament mingħajr preġudizzju għal kwalunkwe diskussjoni futura 

dwar il-finanzjament tal-baġit tal-UE, kemm fir-rigward tal-hekk imsejħa riżorsi interni kif ukoll 

dawk esterni, u jfakkru lill-partijiet kollha li dawn id-diskussjonijiet jaqgħu taħt il-kompetenza tal-

Kunsill u jiġu deċiżi b'unanimità fost l-Istati Membri. 

